
1.1.1.1. INTRODUCIÓN 

Dende o Equipo de Normalización e Dinamización Lingüística do CEIP de Coirón- Dena de 

Meaño pretendemos destacar a necesidade de que o coñecemento e posterior emprego da lingua 

galega non só depende dun estudo progresivo e máis ou menos profundo do seu léxico ou gramática 

senón que vai ser na relación co entorno, no seu uso habitual en situacións diversas, na súa 

introdución progresiva en conversas ou ámbitos habitualmente dominados por outras linguas..., 

onde realmente se atopen as necesarias conexións e interaccións que farán perentorio este esforzo 

que desenvolvemos dende o Equipo.  

Ademáis e atendendo a realidade máis proxima que regula a aprendizaxe da nosa lingua nos 

centros educativos, topámonos dende hai moi pouco tempo con cambios cos que a maioría do 

profesorado do noso centro non está moi dacordo. Refírome ó novo decreto do plurilingüismo que 

pode afectar de maneira especial á lingua galega, á sua aprendizaxe e ó seu uso cotiá polas novas 

xeracións. 

Dende este equipo de Normalización Lingüística en particular e dende o noso centro en xeral, 

estamos dispostos (como non pode ser doutra maneira) a seguir o que as leis dictan nas nosas 

labores docentes, pero tamén queremos levar a cabo procedementos que axuden ó noso alumnado a 

seguir, a querer, a valorar e a aprender a nosa lingua. Para iso este curso imos centrar este proxecto 

en coñecer e valorar o noso medio, a nosa comunidade, onde a través das diferentes actividades 

ensinaremos ó noso alumnado a obter unha visión o máis positiva posible da nosa cultura, da nosa 

realidade, das nosas costumes e, como non, da nosa lingua.  Polo tanto, o título do proxecto para 

este curso 2012- 2012 é: “COÑECE E COIDA GALICIA”, o cal a súa vez (coma o ano pasado) 

se atopa relacionado co PDI (proxecto documental integrado) que se vai a realizar este ano no 

colexio, que trata sobre “ O MEDIOAMBIENTE”, e que vai a ser o eixe central do cal partirán 

tódalas actividades que se desenvolvan dende as distintas comisións, ciclos, aulas,... Neste curso, 

con este proxecto imos traballar a flora e a fauna propia de Galicia, as distintas paisaxes que 

temos,.., ademáis das diferentes festas e tradicións galegas, traballando así, dun modo global unha 

serie de aspectos que xuntos forman a comunidade galega. 

Este proxecto que conta coa participación de todo o profesorado e, para levalo a cabo na 

práctica, co compromiso de cooperación de tódalas comisións que están presentes no noso centro: A 

CCP, o ENL, o EAEC, TICS, a comisión de biblioteca...etc. 

 

Por outro lado, tamén se traballará para que tanto nas reunións internas do centro coma nas 

relacións que se desenvolvan con outros estamentos, comisións, organizacións,..., se fomente que 

sexa a lingua galega a lingua vehicular, buscando que esto se convirta non só nun obxectivo a 

acadar este ano senón que sexa algo que se manteña no futuro e que permita entender a toda a 

comunidade educativa as posibilidades de emprego da lingua galega en tódolos ámbitos da vida e 

non só nas conversas coloquiais, espazo que lle estaba reservado por excelencia. 

O éxito desta aposta pola nosa lingua depende, en gran medida, da implicación de todos os 

sectores da comunidade educativa e, coma se advirte dende a Consellería de Educación e 

Ordenación Universitaria, que a mellora da situación da nosa lingua é unha obriga de todos nós que 

se debe desenvolver nun marco de diálogo e consenso. 

Coma conclusión dicir que, a sabendas de que o bilingüismo ten efectos positivos sobre o 

desenvolvemento educativo do alumnado e partindo da promoción  da lingua materna, pretendemos 

que os nosos alumnos e alumnas cheguen ás mesmas habilidades comunicativas na segunda lingua 

ademais de entender como moi importante a necesidade de manter a identidade lingüística do 

alumnado xa que a consideramos un factor clave no éxito académico e, por outra banda e xa fóra do 

eido propiamente escolar, teremos en conta o contorno educativo dos rapaces e rapazas e colaborar 

coa ANPA o Concello  e/ou calquera outra institución interesada na mellora da competencia 

lingüística  do noso alumnado. 

2.2.2.2. MARCO LEGAL 

No momento actual, queda implantada totalmente a LOE incorporándose o novo currículo na 

Educación Infantil e no 3º ciclo de Educación Primaria , temos que plantexarnos como un dos 

obxectivos do Centro a renovación do PEC, polo que xa se inclúe no mesmo o Proxecto Lingüístico 

do Centro. 

Para desenvolver o noso proxecto de fomento do uso do galego partimos do marco legal, tendo 

en conta o artigo 3 da Constitución que establece no seu punto 1, que o castelán e a lingua oficial 

do Estado, e , no punto 2, que as demais linguas españolas serán tamén oficiais nas respectivas 

comunidades autónomas de acordo cos seus estatutos.  

Así o Estatuto de Autonomía de Galicia, no seu artigo 5, define o galego como lingua propia 

de Galicia, que os idiomas galego e castelán son oficiais de Galicia e que todos teñen o dereito de 

coñecelos e usalos. Asemade, establece que os poderes públicos de Galicia potenciarán o emprego 

do galego en todos os planos da vida pública, cultural e informativa, e que disporán dos medios 

necesarios para facilitar o seu coñecemento. De acordo con este Estatuto, a Comunidade Autónoma 

ten competencias exclusivas na promoción e ensinanza do galego (artigo 27). Tales competencias 

foron desenvolvidas mediante o Decreto de Normativización da Lingua Galega (Decreto 

173/1982, do 17 de novembro) e tendo en conta, tamén, a Lei 3/ 1983, do 15 de xuño, de 

Normalización Lingüística, o Plan Xeral de Normalización da Lingua Galega, aprobado o 21 

de setembro de 2004 e que pretende favorecer o uso do idioma nos distintos ámbitos da sociedade e 

garantir que calquera cidadán poida vivir plenamente en galego, e o Decreto 127, do 28 de xuño 

de 2007, polo que se regula a presenza do galego no ensino non universitario, que derroga o 

Decreto 247/1995 do 14 de setembro que desenvolvía no seu articulado a Lei 3/ 1983 de 

Normalización Lingüística. 

Destacar que a aprobación deste Decreto 124/2007, polo que se regula o uso e a promoción do 

galego no sistema educativo, supón un novo marco lexislativo para a potenciación da lingua galega 

nos centros de ensino dependentes da Consellería de Educación e Ordenación Universitaria. 

E unha última novidade en canto ás disposicións lexislativas referentes ó galego é o comentado 

xa Decreto 79/2010, do 20 de maio, para o plurilingüismo no ensino non universitario de 

Galicia. 

Destacar que, dende o punto de vista organizativo, o Proxecto Lingüístico do Centro (PLC) 

debe formar parte do Proxecto educativo (PEC) e estar englobado na Planificación 

Sociolingüística  do Centro (PSC),  documento este consensuado polo conxunto da comunidade 

educativa . 

Cumprindo a normativa vixente, constitúese no CEIP COIRÓN-DENA  o equipo de 

Normalización e Dinamización Lingüística do centro, quedando formado polos seguintes membros: 

 

Sector profesorado: 

• Laura Montenegro Fernández: representante do segundo ciclo. 

• Luisa García Gutiérrez : representante do primeiro ciclo. 

• María Rosal  Salgueiro    : representante do segundo ciclo. 

• Xulio  Simón Rúa: representante do 3º ciclo. 

• Rocío Álvarez Oreiro: Coordinadora e representante de educación infantil. 

 

Sector persoal auxiliar e servizos: 

• Don Santiago Vázquez Pérez 

3.3.3.3. BREVE ESTUDO SOCIOLINGÜÍSTICO 

Partindo da análise xa desenvolvida sobre a lingua predominante no centro, dicir que 

continuaremos coa mesma liña de traballo desenvolvendo unha análise de tres índices que 

consideramos importantes para o bo coñecemento da nosa realidade.  

No desenvolvemento de dita análise empregaremos, ademais da observación constante e 

sistemática da comunidade educativa, a realización de enquisas participativas ao longo do curso que 

nos permitan elaborar un diagnóstico da situación actual do noso centro para logo determinar a 

lingua predominante no contorno. 

Os tres índices que imos analizar son os seguintes: 

 

1. O contorno  sociolingüístico do centro: 

•••• Lingua empregada habitualmente polas familias. 

•••• Lingua empregada habitualmente nas interaccións comunitarias. 

•••• Lingua empregada polo concello. 

•••• Lingua empregada polas entidades asociativas do contorno (ANPA, Escola de 

Música,...). 

•••• Lingua empregada polo centro na documentación, comunicacións e rotulacións. 

•••• Dotación de fondos en galego na biblioteca. 

•••• A presenza do alumnado inmigrante no centro e a súa competencia comunicativa. 

 

2. A situación do profesorado: 

• Lingua habitual na vida cotiá. 

• Nivel de capacitación para o emprego do galego na actividade docente. 

• Disposición para facer cursos de reciclaxe. 

• Actitudes cara a utilización do galego e a súa normalización social. 

 

3. A situación do alumnado: 

• Lingua utilizada polo alumnado na vida cotiá. 

• Lingua utilizada no ámbito escolar. 

• Competencia comunicativa en galego en cada etapa. 

• Actitudes cara á normalización do galego. 



CEIP Coirón-Dena Proxecto de Fomento do Galego 

7 
 

4. A situación lingüística do centro 

Dende este punto de vista, imos a facer un breve resumo da análise final extraída do Plan 

Sociolingüístico desenvolvido no curso 2007-08 e das enquisas proporcionadas ás familias do novo 

alumnado matriculado en Educación Infantil que se constitúe coma o punto de partida para o 

desenvolvemento do mesmo (o coñecemento e posterior intervención máis axustada sobre aqueles 

puntos tratados e resoltos no anterior PSC). 

Para botar a andar, o equipo terá en conta os datos sobre a realidade lingüística do centro que 

permitan orientar debidamente as actividades previstas para o curso 2011-2012   e outras que 

poidan incorporarse máis adiante. Neste sentido, posuímos actualmente informacións moi 

actualizadas sobre a realidade ao ter poucos meses de vixencia o presente PSC, o que nos permite 

contar cunha visión moi aproximada á realidade do centro dende a que se nos ofrece unha visión 

bastante alentadora no tocante ao emprego habitual do idioma no centro, dentro e fóra das aulas, 

constituíndo o galego unha lingua habitual no entorno do centro. 

Atopámonos, así, ante un panorama caracterizado pola importante conexión entre a lingua 

empregada no colexio e na casa coa destacada presenza do galego nestes intercambios 

comunicativos, o que beneficia que este se observe dende un punto de vista natural, e coma parte 

propia da nosa cultura (dende este punto de vista o mundo galego conforma unha realidade na que 

vive e que acepta sen problemas). 

Dicir que, se é importante a intervención en tódolos ámbitos e sectores da comunidade 

educativa, destaca a importante labor que se debe desenvolver no terceiro ciclo, sobre todo no 

segundo curso, xa que son estes alumnos e alumnas que se atopan nunha situación de maior risco 

social no respecto ao galego ao entrar de cheo nunha etapa da súa vida na que tenden a rexeitar 

moitas das súas raíces e a crear novos campos de pensamento e actuación en moitos casos 

contrapostos cos que posúen nestes momentos. Así, é necesario que cheguen ao instituto sentindo a 

lingua e o país, criándose no seu emprego con naturalidade e comprendendo as súas posibilidades 

reais e importancia coma patrimonio cultural galego. Con esa finalidade intentaremos que o novo 

proxecto que presentamos este ano axude a proporcionar a este alumnado unha visión da nosa 

lingua moito máis positiva, na que poidan darse conta que o noso idioma forma parte da nosa 

cultura devanceira, da nosa identidade e que a través dela podemos incorporarnos á sociedade e 

vivir nela con éxito. 

Destacar, para finalizar, a importancia e posibilidades que nos ofrece un entorno familiar e 

social ao alumnado que favorece o emprego habitual do galego e que beneficia que o alumnado o 

empregue e valore con naturalidade na súa realidade diaria.  

4.4.4.4. OBXECTIVOS 

A importancia da determinación da lingua predominante do entorno vainos situar en contornos 

galego falantes ou castelán falantes e entón os obxectivos a acadar serán distintos.  

Coma xa se reflectiu no presente traballo, a nosa realidade sitúase nun contorno galego falante, 

pero teremos que poñer moita atención ao darlle continuidade no presente curso ao Plan 

Sociolingüístico de Centro, sobre todo, ao alumnado de Educación Infantil na idade de 3 anos xa 

que parece estar aumentando o número de alumnos/as que traen como lingua materna o castelán, 

inda que o galego segue mantengo a maioría como demostraron as enquisas feitas pola Consellería 

de Educación a finais do curso pasado. 

Así, en función da realidade lingüística do noso centro propoñemos as seguintes finalidades: 

• Manter a competencia e o uso do galego como primeira lingua. 

• Consolidar a competencia do castelán como segunda lingua.   

• Poñer en valor a lingua galega implicando a todos os axentes escolares neste proceso. 

• Dar a coñecer a toda a comunidade educativa aspectos culturais do entorno vinculados ao 

emprego do galego. 

• Darlle ó noso alumnado a posibilidade de percibir as innumerables utilidades que ten o noso 

idioma. 

• Mellorar a valoración da nosa lingua. 

Así, a partires destas finalidades establecemos os seguintes obxectivos: 

 

A longo prazo 

� Lograr a plena normalización do noso idioma na vida diaria do centro por parte de toda a 

comunidade educativa, tanto nas aulas como fóra delas. 

� Iniciar un camiño de cooperación e participación do profesorado ante un proxecto 

común referido á nosa lingua. 

 

 

A medio prazo 

� Lograr unha actitude positiva da comunidade educativa en favor da normalización. 

� Dispoñer de material didáctico e multimedia en galego para todas as áreas. 

� Aumentar progresivamente os espazos e tempos nos que se desenvolve o alumnado en 

lingua galega.. 

A curto prazo 

� Comprometer na tarefa normalizadora o maior número posíbel de membros da 

comunidade educativa. 

� Concienciar os sectores máis próximos ou afíns á nosa realidade para lograr un 

cambio progresivo da súa actitude lingüística. 

� Manter en galego toda a documentación administrativa e de xestión do centro. 

� Promover o uso do noso idioma en carteis, murais e todo tipo de actividade que 

se realice desde o centro. 

� Proporcionarlle ao profesorado a formación e os medios de traballo posíbeis que 

lle permitan realizar o seu labor empregando o galego como lingua instrumental. 

� Adquirir por parte do centro de material en galego. 

� Dar os pasos necesarios para a definición da liña lingüística do centro, 

planificando o emprego do galego como lingua vehicular do ensino, partindo do 

coñecemento detallado e realista da situación. 

� Deseñar e coordinar un proxecto de sensibilización e actividades a prol da 

normalización lingüística dirixidas á comunidade educativa no seu conxunto ou a un 

sector determinado, segundo o obxectivo específico que se pretenda. 

� Concienciar á comunidade educativa de que o galego é unha lingua que pode 

servir perfectamente para desenvolverse en todos os campos (artísticos) e realidades 

(médico, casa, colexio, con amistades...). 

� Amosar ante o alumnado que a aprendizaxe e utilización da nosa lingua ten 

interese e utilidade social. 

� Acadar que o alumnado tome conciencia de que o futuro da lingua non vai ser 

indiferente á nosa actuación social concreta e de que a nosa participación e uso 

individual van ser elementos positivos na recuperación de usos. 

� Potenciar en toda a comunidade educativa as actitudes positivas cara ao noso 

idioma. 

 

Para poder acadar estes obxectivos debemos ter presente a necesidade de manter informadas ás 

familias tanto dos obxectivos a acadar como do que se está a facer en cada momento de cara a 

conseguir unha actitude positiva do contorno aproveitando todas as posibilidades de relación co 

contorno para facer ver a validez da lingua galega en todos os eidos. . 

Para finalizar, empregaremos diversidade de material didáctico que seleccionaremos en función 

da súa calidade e relevancia para acadar os obxectivos propostos. 



CEIP Coirón-Dena Proxecto de Fomento do Galego 

10 
 

5.5.5.5. ACTIVIDADES ENMARCADAS DENTRO DO  PROXECTO LINGÜÍST ICO DE CENTRO 

Dende o curso escolar 1991-92 ven funcionando neste centro o Equipo de Normalización 

Lingüística que se encarga de elaborar a programación de actividades enmarcadas dentro do 

contexto lingüístico. Formado, neste curso 2012-13 polos seguintes mestres e metras: Laura 

Montenegro Fernández coma representante do 2º ciclo, María Rosal  como representante do 2º 

ciclo, Luisa García Gutiérrez coma representante do 1º ciclo, Xulio Simón Rúa en representación 

do terceiro ciclo e Rocío Álvarez Oreiro representando a educación infantil e coordinadora, tómase 

a determinación na primeira reunión do equipo de que as reunións ordinarias se desenvolvan de 

xeito regular o primeiro xoves de cada mes en horario de 13:40 a 14:30 na sala de mestres (asemade 

de poder establecer reunións extraordinarias en outras datas en función das necesidades ou 

situacións concretas que así o determinen) coa finalidade de elaborar a Planificación Lingüística 

Educativa (PLE), preparar as enquisas para a determinación da situación sociolingüística do 

contorno, avaliar o resultado das mesmas así como para calquera outra cousa que se considere 

oportuna.   

As actividades a realizar ao longo do curso escolar repartirémolas en varias actuacións: 

� Centradas no uso do galego 

Tentaremos darlle pulo á utilización das TICS promovendo a súa identificación co uso do 

galego. Para eso trataremos de: 

• Utilizar programas informáticos en galego. 

• Uso de tradutores e correctores en galego 

• Consulta da páxina web do centro e uso de enlaces que nos leven a outras páxinas de 

interese. 

• Dotar de materiais audiovisuais a fonoteca e mediateca do centro para que o alumnado 

coñeza a riqueza das producións feitas en galego e que eles mesmos elaboren as súas propias 

producións coa axuda dos seus titores. 

• Seguir incorporando no blog da páxina web do colexio todos aqueles datos, traballos e 

noticias de interese para a comunidade educativa buscando que se convirta nun espazo habitual 

de consulta para o profesorado, alumnado e familias. 

Creación de actitudes positivas 

• Fomentar o uso do galego nas actividades informais dos alumnos e alumnas. 

• Poñer ao alumnado en contacto coa realidade actual do país con visitas que lles permitan 

comprobar o uso do galego en actividades socialmente prestixiadas. 

• Colaborar co Concello e coas asociacións culturais da zona na promoción e uso do galego. 

• Realizar charlas con personaxes públicos que usen o galego na súa profesión. 

Consolidación da competencia lingüística na segunda lingua 

•••• Realización de intercambios con outros centros para fomentar o uso da segunda lingua. 

Estes centros poderán ser da zona co fin de fomentar o uso do galego entre os/as alumnos/as que 

teñen como primeira lingua o castelán  ou con centros castelán falantes co fin de fomentar o uso 

desta lingua entre os alumnos e alumnas galego falantes. Neste eido temos que ter en conta que 

o noso centro conta cunha Escola de Educación Infantil asociada coa que contamos para a 

realización e visita as actividades planificadas polo concello e polo noso propio centro. 

 

Actividades de dinamización lingüística para o curso 2012/2013 

As actividades que se propoñen están inmersas dentro dun proxecto global de traballo (PDI: o 

Medio ambiente) no que terá cabida toda a comunidade educativa e que parte da biblioteca do 

centro. Dentro deste PDI enmarcamos o noso proxecto de fomento do galego. 

Neste senso e para simplificar a estructura e entendemento do mesmo, ímos a presentalo de 

modo que se vexa claramente os responsables das actividades, a temporalización das mesmas, a súa 

explicación e finalidade. 

A denominación do proxecto é a seguinte: 

“COÑECE E COIDA GALICIA”  

E as actividades que programamos son as seguintes: 

1º TRIMESTRE: 

As festas tradicionais galegas:  neste primeiro trimestre imos a celebrar o Samaín e o Magosto, 

dúas festas de gran interese en Galicia. Traballarémolas comentándolles aos nenos e nenas por que 

se fan e en que consisten, e facéndoos en todo momento partícipes delas. No Samaín farase unha 

exposición de cabazas decoradas de diferentes maneiras, que cada neno/a traerá da súa casa.  E no 

Magosto, asaremos e comeremos castañas. 

 

Árbores, arbustos e cultivos da nosa terra: ao longo deste trimestre traballaremos a flora 

galega. Cada aula escollerá unha árbore, arbusto ou cultivo propio de Galicia e fará un ficha dela, en 

tamaño cartolina grande, na que se poñera, por exemplo: a foto da árbore, do seu froito, flor e folla, 

e debaixo as características máis importantes de dita planta. Despóis con todos eses traballos 

faremos unha exposición nalgún dos corredores do colexio. 

Música e Nadal:  ao final do trimestre realizaremos o festival de Nadal, no que todos os 

alumnos do colexio cantarán unha panxoliña en galego ou farán algunha representación. 

2º TRIMESTRE: 

A fauna na literatura galega: daraselle a cada titor un anaco dun poema dalgún autor galego 

que fale sobre un animal autóctono de Galicia para que o traballe na aula e elabore un pequeno 

traballo sobre o animal do que fala o poema, onde vive, de que se alimenta, e outras características. 

Despóis faremos unha exposición de tódolos traballos, colocándoos na entrada principal ao 

redor do mapa de Galicia, e neste colocaremos as cabezas dos animais na zona na que viven. 

 

O entroido: esta é outras das festas tradicionais galegas e como tal temos que celebrala, e para 

disfrazándonos de CHOQUEIROS, disfraz típico de Galicia. 

 

3º  TRIMESTRE: 

Rapeo en galego: Para festexar o Dìa do Libro e dende o ENDL tamén se pretende chegar aos 

alumnos dalgunha maneira, por iso se traballará no centro na creacción de diferentes videoclips de 

rap en galego. Avisarase con antelación ao alumnado para que podan preparar unha canción de 

forma individual ou grupal, a ritmo de hip-hop que terá como temática central o argumento dun 

libro elixido por eles. Nesta actividade  contaremos coa colaboración do mestre da área de Música, 

dos titores e do profesorado integrante da Comisión de Biblioteca Escolar. 

 

Letras Galegas:  Para a semana das letras galegas temos programadas diferentes actividades 

relacionados co estudo da vida e obra do autor a que se lle adique este ano o Día das Letras 

Galegas: decoración do centro con carteis relacionados coa vida e obra do autor. Ao igual que o 

curso pasado cada aula fará un mural en cartolina sobre un aspecto da vida ou obra do autor ao que 

se adican as letras galegas. 

Ademáis tamén teremos a semana do teatro, onde cada aula representará unha pequena obra en 

galego para o resto dos nenos e nenas do colexio. 

 

Paisaxes galegas:  neste trimestre xuntaremos todo o aprendido ao longo do curso sobre a flora 

e fauna galegas e plasmarémolo nun mural das distintas paisaxes galegas ( de costa ou de interior ), 

tomando conciencia de que temos que coidar as nosas paisaxes para que a flora e fauna perdure e 

non desapareza. No mural reflexaremos como sería a paisexa ben coidada e como sería despóis de 

sufrir algún desastre natural ( incendio, fuga de fuel no mar, tirar lixo,...). 

Ademáis destas actividades tamén hai outras que se farán ao longo de todo o curso, como son: 

Anímate a ler: Esta actividade esta dirixida principalmente ó alumnado de Educación Infantil e 

1º ciclo de primaria e consiste nun obradoiro de contos que terá lugar un mércores de cada mes pola 

tarde, no que un grupo de mestres, alumnos ou familia, farán de contacontos para os máis pequenos, 

empregando diferentes técnicas e medios para contalos. Os contos anunciaranse no panel 

informativo de RATICONTO (mascota da biblioteca) e estarán tamén relacionados co tema central 

do PDI, o medioambiente. 

 A Comisión de Biblioteca axudará a organizar esta actividade e animar ó profesorado, 

alumnado e familias a participar nela. 

 

O blog do Galego: continuar subindo ao blog do galego da páxina web do colexio aqueles 

datos, traballos, comentarios e noticias de interese e que estean relacionados con este proxecto. Para 

esta actividade contaremos coa axuda da Comisión de TICS. 

 

O xornal escolar: Pretendemos seguir ofrecendo un espazo onde a comunidade educativa, 

especialmente o alumnado, poida expresar asuntos de interese para a mesma e dar conta de 

actividades realizadas durante o curso, divulgar a consideración da lingua galega tamén como 

propia dun medio de comunicación e habituar no seu uso ao alumnado, ademais de promover o 

coñecemento do medio máis próximo en todas as súas variantes para aumentar a autoestima e a 

conciencia necesarias para emprender un cambio de actitude favorable ao emprego coherente da 

lingua galega. 

Este ano esta actividade será desenvolvida por todo o alumnado do colexio para traballar aspectos 

tan importantes como as habilidades e competecias básicas en multitude de áreas: orais, escitas, 

análise, reflexión, traballo en equipo, lectura, habilidades dixitais, aprender a aprender, 

investigación...etc. 

 

Axenda escolar: dende o equipo directivo elabórase a axenda escolar, en colaboración co ENDL, 

como unha ferramenta de comunicaión familia – escola. Esta actividade vai dirixida aos alumnos de 

primaria. 

No seguinte cadro pódese ver a temporalización de cada unha das actividades propostas: 

1º TRIMESTRE 2º TRIMESTRE 3º TRIMESTRE ANUAIS 

FESTAS TRADICIONAIS: 

Samaín e Magosto 

- Titores en plástica e 

familias. 

 RAPEO EN GALEGO 

-Música, biblioteca e ENDL. 

-Durante o mes de abril, para 

festexar o día do libro. 

 

XORNAL ESCOLAR  

-ENDL, titores e 

alumnado. 

-Un por trimestre. 

-Todo o ano. 

MÚSICA E NADAL  

-ENDL, imaxe e son, titores, 

TICS. 

- Último día do 1º trimestre. 

A FAUNA NA 

LITERATURA GALEGA  

-Titores. 

-Data límite: 31 xaneiro                   

FESTEXAMOS O GALEGO  

- Mural autor letras galegas 

     (Titores e alumnado). 

    Data entrega o 11 de maio. 

- Festival teatro: a semana do 

teatro. 

 

AXENDA ESCOLAR  

- Mestres, alumnado e 

familias. 

- Todo o ano. 

ÁRBORES, ARBUSTOS E 

CULTIVOS GALEGOS  

-Titores. 

-Data límite de entrega a 29 

de novembro. 

ENTROIDO  

-Titores, familia, alumnado 

e ENDL. 

- Disfraz Choqueiros 

PAISAXES GALEGAS 

-Titores en plástica e ENDL. 

-Data límite de entrega 6 xuño. 

CONECTADOS EN 

GALEGO.  

O blog do galego. 

- TICs, titores que 

queiran participar. 

-Todo o ano. 

 

Ademáis destas actividades tamén poderá haber outras en función da participación ou 

organización doutras institucións cercanas ó noso centro como as familias, o concello, outros 

centros educativos...etc: 

-     Organización de diversas exposicións: carteis, fotos, materiais etnográficos... 

-     Participación nos concursos propostos polo concello ( polo nadal e polas letras galegas) 

-    Asistencia a obras de teatro en galego,... 

- Colaboración coas actividades programadas polas diferentes comisións que se acollan 

aos obxectivos marcados polo equipo, como a actividade de ANÍMATE A LER . 

6.6.6.6. COLABORACIÓN COAS INSTITUCIÓNS DO ENTORNO 

Abrirase a posibilidade de participación a tódalas aquelas institucións que favorezan o 

desenvolvemento activo do traballo previsto. Así, buscaremos a participación do Concello, entes 

públicos e privados do entorno, outros ENDL… 

7.7.7.7. SEGUEMENTO E AVALIACIÓN 

É fundamental que toda planificación contemple un seguemento periódico do traballo realizado 

para constatar que se está a facer axeitadamente ou para introducir os cambios precisos que nos 

encamiñen cara unha correcta actuación. Con este fin contemplamos a necesidade de realizar un 

seguemento ao final de cada curso educativo para obter a información precisa para a elaboración, o 

máis axeitada á realidade, da planificación lingüística para o curso seguinte. 

Así, realizarase unha avaliación continua da marcha do proxecto a través das reunións do 

profesorado participante, dos intercambios de opinión cos alumnos e alumnas participantes... Ao 

final do proxecto, entregaranse os respectivos cuestionarios anónimos para cubrir polo alumnado, 

profesorado, profesionais, asociacións,...  

Neste sentido, ao final de curso, para o establecemento da valoración e resultados do proxecto 

seguiranse os seguintes pasos: 

• Recollida de datos sobre as diferentes actividades desenvolvidas. 

• Reunión de valoración de cada unha delas independentemente. 

• Análise e toma de decisións sobre a súa conveniencia, posibilidades de mellora,.... 

• Elaboración da memoria final do traballo, referente idóneo para o traballo do curso 

seguinte. 

Outros dos aspectos referentes á avaliación final que teremos presentes serán: 

� Número de persoas e institucións participantes. 

� Número de alumnos e alumnas que interviñeron. 

� Repercusión do proxecto. 

Con este traballo preténdese contar por un lado, con conclusións válidas de cara a mellorar no 

futuro en todo o referido a actividades de colaboración similares con alumnado, profesorado, 

sectores sociais e institucións en particular e no referido a actividades de normalización de usos da 

lingua en xeral e por outro co inicio dun procedemento de traballo para o centro educativo onde 

coordinadamente, con compromiso e cooperación se poida levar a cabo un proxecto de traballo 

global onde o centro educativo se convirta nun elemento vertebrador de unión e de traballo en 

equipo en favor da nosa lingua, da nosa terra e onde o alumnado saia convencido de que O 

GALEGO SERVER PARA TODO. 

Consellería de Educación e Ordenación Universitaria 

Colexio de Educación Infantil e Primaria 

C.E.I.P. COIRÓN-DENA (Meaño) 

Rúa dos Colexios, nº6 DENA                

Tfno 986743247  Fax 986743247   

ceip.coiron.dena@eduxunta.es                    

http://centros.edu.xunta.es/ceipdecoirondena                

 
 
 
Remítese solicitude de participación na convocatoria de axudas para os traballos dos equipos de 

normalización lingüística para o fomento do uso do galego nos centros públicos ( Anexo I ), 

acompañada do proxecto do traballo e do seu cadro resumo ( Anexo II ),  Anexo III e certificación 

bancaria. 

 
 
 
 
 

 
 

 Vº e Prace   A Coordinadora 
 A Directora 

 
 
 
 

Asdo: Carolina  Gómez Monteagudo      Asdo: Rocío Álvarez Oreiro 
 
 
Dena,       de          de 201    . 
 
 
 
 
 

 

 

GABINETE PROVINCIAL DA SECRETERARÍA XERAL DE POLÍTI CA LINGÜÍSTICA 

CONSELLERÍA DE PRESIDENCIA, ADMINISTRACIÓNS PÚBLICA  E XUSTIZA  


